
1.Հաստատել՝ «Գազաբաշխիչ համակարգում ապօրինի սպառման դեպքերում սպառված բնական գազի ծավալի հաշվարկման մեթոդիկան հաստատելու մասին»՝ ըստ հավելվածի:

2. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրը:
 Հավելված
ՀՀ  կառավարության 2014 թվականի 

թիվ  ________ որոշման
ԳԱԶԱԲԱՇԽԻՉ ՀԱՄԱԿԱՐԳՈՒՄ ԱՊՕՐԻՆԻ ՍՊԱՌՄԱՆ ԴԵՊՔԵՐՈՒՄ ՍՊԱՌՎԱԾ ԲՆԱԿԱՆ ԳԱԶԻ ԾԱՎԱԼԻ ՀԱՇՎԱՐԿՄԱՆ ՄԵԹՈԴԻԿԱ
Սույն մեթոդիկայով հաշվարկում են գազամատակարարման ցանցում տեղի ունեցած պատահարների պատճառով գազամատակարարման ցանցից արտահոսած բնական գազի քանակությունը: Այն կարող է կիրառվել նաև ջերմոցային գազերի կադաստրի հաշվարկման և ՀՀ էներգետիկ հաշվեկշռի կազմման ժամանակ:

Սույն մեթոդիկայի իմաստով գազամատակարարման ցանցում տեղի ունեցած պատահար է համարվում, երբ սպառողը գազամատակարարման ցանցից բնական գազ է սպառում առանց պայմանագրի (ապօրինի սպառում)::

1. Գազամատակարարման ցանցում պատահարների հետևանքով առաջացած անցքերից գազամատակարարման ցանցից արտահոսած բնական գազի քանակությունը հաշվարկվում է ներքոհիշյալ բանաձևերի հիման վրա՝ յուրաքանչյուր պատահարի ուսումնասիրման արդյունքում կազմված ակտում ամրագրված տվյալների (պատահարի հետևանքով առաջացած անցքի մակերես, արտահոսքի տևողություն, վնասված հատվածում բնական գազի ճնշում և բացարձակ ջերմաստիճան) հիման վրա:

DVար=0.21 × (գ × f ×τ× ( × [image: image2.png]


 [ հազ մ3] :       ( 1)

Պատահարի հետևանքով գազամատակարարման ցանցի գազատարների լրիվ բացվածքի դեպքում գազամատակարարման ցանցից արտահոսած բնական գազի քանակի հաշվարկը կատարվում է ստորև բերված (2) և (3) բանաձևերի հիման վրա ̀
ա.եթե գազամատակարարման ցանցի վնասված տեղամասում ճնշումը կազմում է 0.005÷0.09 ՄՊա (բնական գազի հոսքի մինչկրիտիկական ռեժիմ), ապա գազամատակարարման ցանցի գազատարներից և սարքավորումներից արտահոսքերի քանակությունների հաշվարկման համար կիրառվում է հետևյալ բանաձևը ̀
DVար=0.555 × f  × (0  ×τ × ( ×[image: image4.png]


    [ հազ մ3],           ( 2)
բ. եթե գազամատակարարման ցանցի վնասված տեղամասում ճնշումը բարձր է 0.09 ՄՊա-ից (բնական գազի հոսքի կրիտիկական ռեժիմ), ապա գազամատակարարման ցանցի գազատարներից և սարքավորումներից արտահոսքերի քանակությունների հաշվարկման համար կիրառվում է հետևյալ բանաձևը ̀
DVար=0.124 × (գ × f ×τ × ( × [image: image6.png]


 [ հազ մ3],                     (3)
որտեղ ̀
DVար - գազամատակարարման ցանցի գազատարների կամ տեխնոլոգիական սարքավորումների վնասվածքի պատճառով առաջացած անցքերից արտահոսած բնական գազի քանակությունն է;

(գ  - բնական գազի բացարձակ ճնշումն ̀ գազամատակարարման ցանցի վնասված գազատարում կամ սարքավորումներում [Պա] ;

(0  - միջավայրի ճնշումն է, ուր արտահոսվում է գազը, որը անկախ գազատարների տե​ղա​դրման եղանակից, ընդունվում է հավասար տեղանքի մթնոլորտային ճնշման արժեքին [Պա];

f   - գազամատակարարման ցանցի գազատարների կամ տեխնոլոգիական սարքավո​րում​ների վրա պատահարի հետևանքով առաջացած անցքի մակերեսն է [ մ2];

(  - գործակից, որը հաշվի է առնում բնական գազի արտահոսքի արագության անհա​վա​​սարաչափությունը,  ((0.97;
τ - գազամատակարարման ցանցից բնական գազի արտահոսքի տևողությունն է [ժամ]:
       Այն դեպքում երբ առանց բնական գազի առևտրային հաշվառման գազամատակարարման ցանցից բնական գազի արտահոսքի տևողությունը հնարավոր չէ որոշել, ապա  արտահոսքի տևողության հաշվարկային մեծությունը  ընդունվում է հավասար .

ա) 960 ժամ` վերգետնյա գազատարից կամ տեխնոլոգիական սարքավորումից արտահոսքի դեպքում,

բ) 1440 ժամ՝ ստորգետնյա գազատարից կամ տեխնոլոգիական սարքավորումից արտահոսքի դեպքում; 

[image: image8.png]


 - բնական գազի խտությունն է նորմալ պայմաններում [ կգ/մ3];

𝑻գ    - բնական գազի բացարձակ ջերմաստիճանն է [ K];

k   - ադիաբատի ցուցիչն է բնական գազի համար, k(1.3:

2. Պատահարի վերացման նպատակով գազամատակարարման ցանցի գազատարների կամ սարքավորումների դատարկման ընթացքում գազամատակարարման ցանցից արտահոսած բնական գազի քանակությունը հաշվարկվում է դատարկվող երկրաչափական ծավալում պարունակվող բնական գազի նորմալ պայմանների բերման բանաձևով, որպես ելակետային ընդունվում են աշխատանքների կատարման ակտում ամրագրված տվյալները ̀
DVդատ=2.271×103×[image: image10.png]


 [հազ մ3],

որտեղ՝

DVդատ - պատահարի վերացման նպատակով գազամատակարարման ցանցի գազատարի վնասված հատվածի կամ սարքավորումների (փական, կոճ և այլն) դատարկման հետևանքով գազամատակարարման ցանցից արտահոսած բնական գազի քանակությունն է;

d    - գազամատակարարման ցանցի վնասված գազատարի դատարկվող հատվածի ներքին տրամագիծն է [մ],

l    - գազամատակարարման ցանցի վնասված գազատարի դատարկվող հատվածի երկարությունն է  [կմ],

(գ   - բնական գազի բացարձակ ճնշումն է գազամատակարարման ցանցի վնասված տեղամասում [ՄՊա],

(0 - միջավայրի ճնշումն է, ուր արտահոսվում է գազը գազամատակարարման ցանցի գազատարի դատարկման ժամանակ, որը ընդունվում է հավասար տեղանքի մթնոլորտային ճնշման արժեքին [ՄՊա],

𝑻գ  - բնական գազի բացարձակ ջերմաստիճանն է գազամատակարարման ցանցի վնասված հատվածի դատարկման ժամանակ [K],

Z   -բնական գազի սեղմելիության գործակիցն է:

Հ Ի Մ Ն Ա Վ Ո Ր Ու Մ
ԳԱԶԱԲԱՇԽԻՉ ՀԱՄԱԿԱՐԳՈՒՄ ԱՊՕՐԻՆԻ ՍՊԱՌՄԱՆ ԴԵՊՔԵՐՈՒՄ ՍՊԱՌՎԱԾ ԲՆԱԿԱՆ ԳԱԶԻ ԾԱՎԱԼԻ ՀԱՇՎԱՐԿՄԱՆ ՄԵԹՈԴԻԿԱՆ ՀԱՍՏԱՏԵԼՈՒ ՄԱՍԻՆ
	Իրավական ակտի հիմնավորումը


	1.
	Անհրաժեշտությունը

Հայաստանի Հանրապետությունում գազաբաշխիչ ցանցերում հաճախ տեղի են ունենում ապօրինի գազի օգտագործման դեպքեր և այդ գազի արտահոսքի ծավալների հաշվարկման միացյալ մեթոդաբանություն գոյություն չունի:  Հանրապետության էներգետիկ հաշվեկշռի և շրջակա միջավայրի վրա ազդեցության գնահատման դեպքերում այդ ծավալները հաշվեկշռից դուրս են մնում: Ուստի, անհրաժեշտություն է առաջանում ունենալ միացյալ մեթոդիկա՝ այդ ծավալների հաշվարկման համար:

	2.
	Ընթացիկ իրավիճակը և խնդիրները

      Շահագործող կազմակերպության կողմից ապօրինի օգտագործված գազի քանակության որոշումը հնարավոր չի լինում՝ համապատասխան նորմատիվ ակտի բացակայության պատճառով:
 Ուստի, անհրաժեշտ է մշակել նորմատիվ իրավական ակտ, ինչը հիմք կհանդիսանա նշված ծավալների հաշվարկման ժամանակ: 

	3.
	Տվյալ բնագավառւմ իրականացվող քաղաքականությունը 

         ՀՀ օրենսդրության  շրաջանակներում   գազամատակարարման համակարգից ապօրինի կերպով բնական գազի օգտագործվող ծավալների ազդեցության գնահատում: Առաջնային էներգակիրների լրիվ հաշվառում և շրջակա միջավայրի վրա ամբողջական գնահատում: 


	4.
	Կարգավորման նպատակը և բնույթը  

       Գազամատակարարման համակարգից ապօրինի կերպով բնական գազի օգտագործման հաշվառում:


	5.
	Նախագծի մշակման գործընթացում ներգրավված ինստիտուտները և  անձիք 

       ՀՀ էներգետիկայի և բնական պաշարների նախարարության աշխատակազմ և ՀայՌուսգազարդ  ՓԲԸ-ի աշխատակազմ:



	6.
	Ակնկալվող արդյունքը  

            Գազամատակարարման համակարգից ապօրինի կերպով օգտագործված բնական գազի ծավալների հաշվառում: 


	7.
	Այլ տեղեկություններ (եթե այդպիսիք առկա են) 



Տ Ե Ղ Ե Կ Ա Ն Ք
«ԳԱԶԱԲԱՇԽԻՉ ՀԱՄԱԿԱՐԳՈՒՄ ԱՊՕՐԻՆԻ ՍՊԱՌՄԱՆ ԴԵՊՔԵՐՈՒՄ ՍՊԱՌՎԱԾ ԲՆԱԿԱՆ ԳԱԶԻ ԾԱՎԱԼԻ ՀԱՇՎԱՐԿՄԱՆ ՄԵԹՈԴԻԿԱՆ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ   ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  և ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Գազաբաշխիչ համակարգում ապօրինի սպառման դեպքերում սպառված բնական գազի ծավալի հաշվարկման մեթոդիկան հաստատելու մասին» ՀՀ կառավարության որոշման նախագծի  ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:

Տ Ե Ղ Ե Կ Ա Ն Ք

«ԳԱԶԱԲԱՇԽԻՉ ՀԱՄԱԿԱՐԳՈՒՄ ԱՊՕՐԻՆԻ ՍՊԱՌՄԱՆ ԴԵՊՔԵՐՈՒՄ ՍՊԱՌՎԱԾ ԲՆԱԿԱՆ ԳԱԶԻ ԾԱՎԱԼԻ ՀԱՇՎԱՐԿՄԱՆ ՄԵԹՈԴԻԿԱՆ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Գազաբաշխիչ համակարգում ապօրինի սպառման դեպքերում սպառված բնական գազի ծավալի հաշվարկման մեթոդիկան հաստատելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

ՆԱԽԱՐԱՐ





Ե. ԶԱԽԱՐՅԱՆ
Տ Ե Ղ Ե Կ Ա Ն Ք - ԱՄՓՈՓԱԳԻՐ
«Գազաբաշխիչ համակարգում ապօրինի սպառման դեպքերում սպառված բնական գազի ծավալի հաշվարկման մեթոդիկան հաստատելու մասին» ՀՀ կառավարության որոշման նախագծի վերաբերյալ ՀՀ ֆինանսների, ՀՀ էկոնոմիկայի,  ՀՀ բնապահպանության, ՀՀ քաղաքաշինության, ՀՀ առողջապահության, ՀՀ աշխատանքի և սոցիալական հարցերի, ՀՀ տրանսպորտի և կապի, ՀՀ արդարադատության  նախարարությունների  և  ՀՀ հանրային ծառայությունները կարգավորող հանձնաժողովի առարկությունների և առաջարկությունների
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն   1/4.5-1/82-14, առ 10.01.2014թ.

	    Նախագծի վերնագիրը անհրաժեշտ է համապատասխանեցնել կից ներկայացված հավելվածի վերնագրին:


	Ընդունվել է,  խմբագրվել է:
	

	ՀՀ  էկոնոմիկայի նախարարություն 01/10.2.2/23-14, առ 10.01.2014թ.

	Դիտողություններ և առաջարկություններ չկան:
	
	

	ՀՀ բնապահպանության նախարարություն  1/04.3/10036-14, առ 16.01.2014թ.
	   Առաջարկում է նախագծի հավելվածի վերնագիրը համապատասխանեցնել նախագծի վերնագրին և 1-ին կետին
	Ընդունվել է,  խմբագրվել է:
	

	ՀՀ առողջապահության նախարարություն ԴԴ/14421-13, առ 27.12.2013թ.
	Դիտողություններ և առաջարկություններ չկան:
	
	

	ՀՀ քաղաքա​շինու​թյան նախարարություն 01/12.1/8017-13, առ 27.12.2013թ.

	Դիտողություններ և առաջարկություններ չկան:
	
	

	ՀՀ տրանսպորտի և կապի  նախարարու​թյուն 01/10.2/15278-13, առ 26.12.2013թ.
	Դիտողություններ և առաջարկություններ չկան:
	
	

	ՀՀ աշխատանքի և սոցիալական հարցերի նախարարություն  ԱԱ/ԹԱ-1-1/9835-13, առ 26.12.2013թ.

	Դիտողություններ և առաջարկություններ չկան:
	
	

	ՀՀ հանրային ծառա​յությունները կարգա​վորող հանձնաժողով     ՌՆ/2.2-27/86-14, առ 14.02.2014թ.
	1. Մեթոդիկայում՝ իրավական ակտի հաստատման օրենսդրական հիմքերի հատվածում, «Էներգետիկայի մասին» ՀՀ օրենքի 5-րդ հոդվածի 1-ին մասին հղումը փոխարենել օրենքի 41-րդ հոդվածի 7-րդ կետին հղումով,

2. մեթոդիկայի 2-րդ պարբերությամբ  «պատահար» հասկացության սահմանումը «Էներգետիկայի մասին» ՀՀ օրենքին և մեթոդիկայի բովանդակությանը համապատասխանեցնելու նպատակով շարադրել հետևյալ կերպ.

«Սույն մեթոդիկայի իմաստով գազամատակարարման ցանցում տեղի ունեցած պատահար է համարվում, երբ սպառողը գազամատակարարման ցանցից բնական գազ է սպառում առանց պայմանագրի (ապօրինի սպառում)».

3. մեթոդիկայի 3-րդ էջի 4-րդ պարբերության «ապա արտահոսքի տևողության հաշվարկային մեծությունը չի կարող պակաս լինել» հատվածը հասկանալի չէ, քանի որ «պակաս լինել» բառերը հաջորդ երկու պարբերություններում բերված սահմանափակումները վերածում են նվազագույն շեմի: Ուստի առաջարկում ենք «պակաս լինել» բառերը փոխարինել «ընդունվում է հավասար» բառերով.

4. մեթոդիկայի 3-րդ էջի 5-րդ և 6-րդ պարբերությունները ոչ հստակ հղումներ են պարունակում ՀՀ հանրային ծառայությունները կարգավորող հանձնաժողովի 2005 թվականի հուլիսի 8-ի №95Ն որոշմամբ հաստատված՝ բնական գազի մատակարարման և օգտագործման կանոնների 4.12 կետին և ՀՀ կառավարության 2004 թվականի հոկտեմբերի 29-ի №1843Ն որոշմամբ հաստատված հավելվածի 2-րդ գլխի աղյուսակ 1-ի 2-րդ կետին, քանի որ նշված իրավական ակտերը կամ սահմանում են այլ թվային արժեքներ, կամ ընդհանրապես թվային արժեքներ չեն սահմանում: Ոստի առաջարկում ենք այդ հղումները հանել մեթոդիկայից:


	1.Ընդունվել է,  խմբագրվել է:

2. Ընդունվել է,  խմբագրվել է:
3. Ընդունվել է,  խմբագրվել է:
4. Ընդունվել է,  խմբագրվել է:
	

	ՀՀ արդարադատության նախարարություն 03/1748-14, առ 20.03.2014թ.
	 1.Նախագիծը համապատասխանում է Հայաստանի Հանրապետության Սահմանադրությանը: 



  2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 

 3.Նախագծում իրավական այլ ակտերի նորմերի անհարկի կրկնություններ առկա չեն:

 4.Նախագծում անհրաժեշտ բոլոր հարցերը կարգավորված են:



 5.Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
 6.Օրենսդրական տեխնիկայի կանոնները մասամբ պահպանված չեն: Այսպես` նախագծի նախաբանից անհրաժեշտ է հանել ՙՙ«Իրավական ակտերի մասին» Հայաստանի Հանրապետության օրենքի 26-րդ հոդվածի 1-ին մասի,՚՚ բառերը` նկատի ունենալով, որ նշված հղումը չի առնչվում նախագծի հետ:
 7.Նախագիծն անհրաժեշտ է համապատասխանեցնել սույն եզրակացության 6-րդ կետին:


	6. Ընդունվել է,  խմբագրվել է:
	


ՆԱԽԱՐԱՐ







Ե. ԶԱԽԱՐՅԱՆ
Տ Ե Ղ Ե Կ Ա Ն Ք - ԱՄՓՈՓԱԳԻՐ
«Գազաբաշխիչ համակարգում ապօրինի սպառման դեպքերում սպառված բնական գազի ծավալի հաշվարկման մեթոդիկան հաստատելու մասին» ՀՀ կառավարության  որոշման նախագծի վերաբերյալ ՀՀ ֆինանսների, ՀՀ էկոնոմիկայի, ՀՀ բնապահպանության, ՀՀ առողջապահության, ՀՀ աշխատանքի և սոցիալական հարցերի, ՀՀ արդարադատության նախարարությունների կարգավորման ազդեցության գնահատման

	Կարգավորման ազդեցության գնահատման հեղինակը¸

գրության ստացման ամսաթիվը, գրության համարը
	Կարգավորման ազդեցության գնահատում
	Եզրակացություն

	ՀՀ ֆինանսների նախարարություն   1/4.5-1/82-14, առ 10.01.2014թ.
	1. Նորմատիվ իրավական ակտի նախագծի կար​​գա​վորման առարկան և արդյունքները.
ՀՀ կառավարության Գազաբաշխիչ ցանցերում տեղի ունեցած պատահարների ընթացքում բնական գազի արտահոսքի հաշվարկման մեթոդիկան հաստատելու մասին» որոշման նախագծի  ընդունման նպատակն է Հայաստանի Հանրապետության օրենսդրության շրջանակներում գազաբաշխիչ ցանցերում տեղի ունեցած պատահարների ընթացքում բնական գազի արտահոսքի հաշվարկման միացյալ մեթոդաբանության սահմանումը: 
2. Նորմատիվ իրավական ակտի նախագծի ընդունման կամ չընդուն​ման դեպքում` դրանց կիրարկման ադյունքում կանխատեսվող հետևանքները և բյուջետային բնագավառի վրա դրանց ազ​դե​ցու​թյունն ըստ ժամկետների.

  Ելնելով վերոգրյալից և նկատի ունենալով, որ Նախագիծը միտված է գազաբաշխիչ ցանցերում տեղի ունեցած պատահարների ընթացքում բնական գազի արտահոսքի հաշվարկման միացյալ մեթոդաբանության սահմանմանը, ինչպես նաև հիմք ընդունելով Գազաբաշխիչ ցանցերում տեղի ունեցած պատահարների ընթացքում բնական գազի արտահոսքի հաշվարկման մեթոդիկան հաստատելու մասին» որոշման նախագծին կից ներ​կայացված նախագծի ընդունման դեպքում պետական կամ տեղական ինքնակա​ռավարման մարմնի բյուջեում եկամուտների ու ծախսերի ավելացման կամ նվազեցման մասին տեղեկանքը, գտնում ենք, որ Նախագծի ընդու​նումը կամ չընդունումը պետական և տեղական ինքնակառավարման մարմինների բյուջեների եկամուտների և ծախսերի վրա կունենա չեզոք ազդեցություն:


	

	ՀՀ  էկոնոմիկայի նախարարություն 01/10.2.2/964-14, առ 24.02.2014թ.
	ԵԶՐԱԿԱՑՈՒԹՅՈՒՆ

«Գազաբաշխիչ համակարգում ապօրինի սպառման դեպքերում սպառված բնական գազի ծավալի հաշվարկման մեթոդիկան հաստատելու մասին» Հայաստանի Հանրապետության որոշման նախագծի մրցակցության բնագավառում կարգավորման ազդեցության գնահատման

 «Գազաբաշխիչ համակարգում ապօրինի սպառման դեպքերում սպառված բնական գազի ծավալի հաշվարկման մեթոդիկան հաստատելու մասին» Հայաստանի Հանրապետության որոշման նախագծով (այսուհետ` Նախագիծ) նախատեսվում է կանխարգելել գազամատակարարման համակարգից ապօրինի կերպով բնական գազի օգտագործման դեպքերը:
Նախագծով կարգավորվող շրջանակները չեն առնչվում որևէ ապրանքային շուկայի հետ, ուստի և Նախագծի ընդունմամբ որևէ ապրանքային շուկայում մրցակցային դաշտի վրա ազդեցություն լինել չի կարող: 

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:
եզրակացություն
«Գազաբաշխիչ համակարգում ապօրինի սպառման դեպքերում սպառված բնական գազի ծավալի հաշվարկման մեթոդիկան հաստատելու մասին» ՀՀ կառավարության որոշման նախագծի տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման
«Գազաբաշխիչ համակարգում ապօրինի սպառման դեպքերում սպառված բնական գազի ծավալի հաշվարկման մեթոդիկան հաստատելու մասին» ՀՀ կառավարության որոշման նախագծի (այսուհետ` Նախագիծ) գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ: 

Գնահատման նախնական փուլում պարզ է դարձել, որ Նախագիծը վերաբերում է գազամատակարարման համակարգից ապօրինի կերպով բնական գազի օգտագործման կանխարգելմանը և համապատասխան վնասների վերականգնմանը և Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա ազդեցություն չի նախատեսվում։

	

	ՀՀ բնապահպանության նախարարություն 1/04.3/10036-14, առ 16.01.2014թ.
	1. «Գազաբաշխիչ ցանցերում տեղի ունեցած պատահարների ընթացքում բնական գազի արտահոսքի հաշվարկման մեթոդիկան հաստատելու մասին» ՀՀ կառավարության որոշման նախագծի (այսուհետ` որոշում) ընդունման արդյունքում մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

         2. Որոշման նախագծի չընդունման դեպքում շրջակա միջավայրի oբյեկտների վրա բացասական հետևանքներ չեն առաջանա:

         3. Որոշման նախագիծը բնապահպանության ոլորտին չի առնչվում, այդ ոլորտը կանոնակարգող իրավական ակտերով ամրագրված uկզբունքներին և պահանջներին չի հակասում: 


Որոշման կիրարկման արդյունքում բնապահպանության բնագավառում  կանխատեuվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում  է:


	

	ՀՀ առողջապահության նախարարություն ԴԴ/14421-13, առ 27.12.2013թ.
	«Գազամատակարարման ցանցում տեղի ունեցած պատահարների ընթացքում արտահոսած բնական գազի քանակի հաշվարկման մեթոդիկա» ՀՀ կառավարության որոշման նախագծի ընդունման դեպքում` առողջապահության բնագավառի վրա ազդեցություն չի ունենա:


	

	ՀՀ աշխատանքի և սոցիալական հարցերի նախարարություն ԱԱ/ԹԱ-1-1/9835-13, առ 26.12.2013թ.
	«Գազամատակարարման ցանցում տեղի ունեցած պատահարների ընթացքում արտահոսած բնական գազի քանակի հաշվարկման մեթոդիկա» ՀՀ կառավարության որոշման նախագծի (այսուհետ` Նախագիծ) սոցիալական պաշտպանության ոլորտում կարգավորման ազդեցության գնահատումը կատարվել է «Իրավական ակտերի մասին»  ՀՀ օրենքի 27.1-րդ հոդվածի և ՀՀ կառավարության 2010 թվականի հունվարի 14-ի  թիվ 18-Ն որոշման համաձայն:
    
 Նախագծի սոցիալական պաշտպանության ոլորտում կարգավորման  ազդեցության գնահատումը կատարվել է սոցիալական պաշտպանության ոլորտի և դրա առանձին ենթաոլորտների իրավիճակի բնութագրիչների և դրանց  ինդիկատորների հիման վրա:
   
 Նախագիծը`

          ա) ռազմավարական կարգավորման  ազդեցության տեսանկյունից ունի չեզոք ազդեցություն.

 բ) շահառուների վրա կարգավորման ազդեցության տեսանկյունից չեզոք ազդեցություն:
	

	ՀՀ արդարադատության նախարարություն 03/1748-14, առ 20.03.2014թ.
	«Գազաբաշխիչ համակարգում ապօրինի սպառման դեպքերում սպառված բնական գազի ծավալի հաշվարկման մեթոդիկան հաստատելու  մասին» Հայաստանի Հանրապետության կառավարության որոշման նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված Կարգի 9-րդ կետով նախատեսված որևէ կոռուպցիոն գործոն չի պարունակում:

	


ՆԱԽԱՐԱՐ







Ե. ԶԱԽԱՐՅԱՆ












